
TINGTING BLONG SELEKTEM OL KOMUNITI

Ridusum risk long komuniti blong Vanuatu hemi impoten tumas. 
Blong kasem tingting ia, NDMO i wantem setemap wan netwok 
blong Komuniti mo Klaemet Jens Komiti (CDCCC) ova long Vanuatu.

Insaed long step 1 bae yumi lanem olsem wanem bae yumi 
faenemaot ol komuniti we oli no strong long disasta. Bae yumi 

Objektif

Ki infomesen

I gat ova 200 komuniti we oli gat wan CDCCC finis be fulap oli nogat. Be hem 
i had blong flatem evri komuniti long wan taem from blong mekem wan DRR 
program hem i  sas mo i tekem long taem. Hemia nao hem i impoten blong 
statem wetem ol komuniti we oli nidim plante help fastaem from oli kasem 
plante disasta finis. Blong mekem wan program hem i gud blong yumi fokas 
long hamas komuniti nomo fastaem.

lanem olsem wanem bae yumi save praeoritaesem mo selektem ol komuniti 
we oli nidim plante sapot long saed long Disasta Risk Ridaksen.

CDCCC NETWOK IN 2015

33 CDC
10 Malikula
22 Ambrym
1 Paama

30 CDC
Santo

12 CDC
7 Ambae
5 Maewo

22 CDC
8 Efate
14 Tongoa

MALAMPA

PENAMA

SANMA

SHEFA

TAFEA

55 CDC
7 Vanualava
4 Motalava

TORBA

61 Tanna
3 Anatyom
4 Futuna
3 Aniwa
9 Eromango

81 CDC

8 Torres
10 Mota
16 Gaua
10 Mereleva

Taem blong karemaot wokObjektif

Fasin blong karemaot wok:

Ki infomesen Materiel mo risos

 ● Ripot - Community selection 
approach 2014 .

 ● Faenem ol mein disasta: 
http://www.desinventar.net/

 ● Faenem narafala projekt: 
http://www.nab.vu/

 ● Komuniti Disasta Plan – 
Komuniti Profael p. 5.

 ● Yusum ol eksisting map o risk map 
blong identifaem ol risk eria.

 ● Toktok wetem plaente man blong 
gat ol difren tingting.

 ● Lukluk long ol arkaev blong 
ol dipatmen blong kasem 
infomeasen.

 ● No mas promes komuniti eni 
samting.

 ● Storian wetem ol komuniti 
memba blong kross jekem ol 
tingting blong ol lida.

 ● Nasonal level: mitim NDMO mo ol DRR patna (NGO) blong luksave ol  
Provins mo ol aelen we oli nogat sapot yet. 

 ● Provinsol level: miti wetem Provins mo Eria Kaonsel Sekretari blong 
identifaem ol risk eria insaed long provins.

 ● Mekem wan list blong ol komuniti we yu stap lukluk long hem finis.

 ● Folem ol risk eria we yu identifaem fastaem, organaesem ol miting  
wetem ol jif mo ol lida blong ol komuniti we yu tingting blong jusum.

 ● Fulmap komuniti profael (peij 32) wetem ol komuniti lida. 
 ● Wokbaot mo lukluk ol samting insaed long komuniti (haos i strong, i 

gat ol risk eria insaed long komuniti?).

Taem blong karemaot wokObjektif

AKTIVITI 1.1: FAENEMAOT OL RISK ERIA

AKTIVITI 1.2: KOLEKTEM INFOMESEN LONG KOMUNITI

 ● Luksave ol eria we ol disasta oli 
stap hapen ol taem.

 ● Kodinetem wetem ol otoriti 
blong avoedem duplikesen.

 ● Lukluk ol samting we i mekem 
komuniti hemi stap long risk 
mo hem i nidim sapot.

 ● Faenemaot sapos i posibol 
blong wok wetem komuniti ia.

 ● 1 dei blong toktok wetem 
ol otoriti (Eria Kaonsel 
Sekretari, Provins mo 
NDMO).

 ● 1 dei long wan komuniti.

Fasin blong karemaot wok:

Ki infomesen Materiel mo risos

http://www.desinventar.net/
http://www.nab.vu/

 ● Seleksen komuniti templet 
(peij 36).

 ● Seleksen kraeteria 
(pj 37).

 ● Namba blong taget komuniti 
bae oli dipen long taem mo 
mani we yu gat blong wok.

 ● Hemi gud blong wok long 
wan sem eria fastaem blong 
mekem se i isi mo i no sas 
blong wokbaot long komuniti i 
go long narawan.

 ● Jenisim ol kraeteria blong seleksen templet sapos yu nidim (peij 37)
 ● Fulmap ol seleksen templet (page 36) folem ol infomesen blong 

komuniti profael, mo givim wan sko we yu luksave blong wanwan 
kriteria.

 ● Mekem faenol seleksen wetem ol otoriti folem ol risalt blong selektsen 
templet.

 ● Kambak long lokol otoriti (Jif, eria kaonsel sekretari mo Provins) blong 
mekem sua se oli agri wetem program ia.

 ● Endosem seleksen blong ol projekt saet wetem NDMO. Mekem sua 
se NDMO mo Provins oli saenem seleksen templet blong oli luksave ol 
taget komuniti.

Taem blong karemaot wokObjektif

AKTIVITI 1.3: SELEKTEM MO ENDOASEM PROJEKT SAET

 ● Mekem faenol seleksen long 
ol komuniti we oli visitim finis 
folem wan list blong kraeteria.

 ● Endosem ol list blong tagetem 
komuniti wetem wetem ol 
otoriti.

 ● 1 dei blong fulmap 
seleksen templet.

 ● Submit mo weit long  
otoriti komen.

Fasin blong karemaot wok:

Ki infomesen Materiel mo risos

SAVE, TINGTING mo FASIN Savei

Bifo yu stat blong karemaot aktiviti, i gud blong yu lukluk ol samting we i stap hapen 
long komuniti tru lo wan savei (ol kwesten we oli save askem long otoriti mo haoshol).

Savei ia i save fokas long save, ol tingting mo fasin blong komuniti long saed blong 
disasta blong luksave situesen blong komuniti bifo long program. Afta long program 
yumi save mekem semak savei bakeken bong luksave impak blong program long laef 
blong ol pipol.

Hanbuk ia i no ditelem hao nao blong mekem savei  ia from hem i longfala lelebet blong 
eksplenem. Yu save kasem plante infomesen long Project/Programme Monitoring and 
Evaluation (M&E) Guide.

Wan savei olsem i nidim mani mo i nidim tekikol man blong mekem ol kwesten, 
trenem ol man we bae oli mekem savei, analaesem mo raetem ripot.

 http://www.ifrc.org/Global/Publications/monitoring/IFRC-ME-Guide-8-2011.pdf
 http://www.ifrc.org/Global/Publications/monitoring/IFRC-ME-Guide-8-2011.pdf

FOM: KOMUNITI PROFAEL FOM

FOM: KOMUNITI SELEKSEN TEMPLET

SELEKSEN KRAETERIA
Namba blong isiu (/10): i nogat helt seves, i nogat gavman sapot, yu no save 
dring wota, i nogat gudfala toelet, i gat fulap siknes, level blong save (Skul) i smol, i 
nogat pawa blong laet...
0: i nogat problem long komuniti – 10: i gat fulap problem we yu save fanem folem 
ol samting we yumi luk antap.
Aksesabiliti (/10): hem i had blong kasem komuniti o nogat (i gat trak, bot o no 
gat, rod i gud o nogud, solwota i raf or gud, we yu save go long hem long taem blong 
wan rabis weta)?
0: hem i isi blong go long hem – 10: hem i had blong go long hem
Geografikol eria (/10): komuniti i stap long wan ples we naturol hasat i 
save kasem gud? (klosap long solwota, klosap long volkeno, ol eria we oli gat flad 
oltaem.)?
0: wanwan hasat – 10 hasat i save hapen isi.
Historikol ivent (/10): i bin gat fulap naturol disasta we i hapen long pas (Flad, 
etkwek, taedol wef.)?
0: disasta i neva hapen long ples ia. – 10: i bin gat plante disasta long ples ia.
Wei blong Komunikesen (/6): i gat fulap wei blong komunikesen (mobael 
fon,lan laen, HF redio, FM?AM redio etc)?
0: i gat fulap wei blong komunikesen – 10: i nogat wei blong komunikesen.
Ol program we oli stap finis (/4): i gat eni narafala organaesen we i stap wok 
wetem komuniti finis? (Olsam DRR)
0: wan DRR projek i stap karemaot wok finis – 4: i nogat eni program we i stap wok 
wetem komuniti.
Sekuriti/ sefti (/6): i gat eni sekuriti risk sapos wan Red Kros Staf/ volontia i go 
wok insaed lo komuniti (olsem komuniti we i stap raorao o faet, ples we i no sef, 
etc)?
0: i no gat RC komiti o volontia – 4: i gat RC komiti o volontia
Willingnes (/10): yu ting se ol lida mo ol komuniti memba oli wantem karemaot 
ol aktiviti mo mekem taem blong karemaot ol wok?
0: oli no wantem DRR sapot – 10: oli wantem DRR sapot mo oli gat taem blong 
karemaot ol wok ia.
Representesen blong Red kros (/4): i gat eni Red Kros aktiviti o RC volontia 
long komuniti?
0: i nogat RC komiti o volontia – 4: i gat RC komiti o volontia.
Oganaesesen long komuniti (/6): i gat eni komiti we oli stap finis blong save help 
karemaot ol aktiviti? 0: i nogat eni komiti long komuniti – 6: i gat fulap komiti we oli 
save help blong karemaot ol aktiviti.
Samting we i save stopem program (/10): yu ting se wok i save gohed 
sapos oli putum taem mo mani long brans we yu nidim blong karemaot wok ia.
0: Taem mo mani i no naf blong karemaot wok ia (i had blong go long komuniti , i 
sas tumas blong go) – 10: taem mo mani hem i inaf blong karemaot wok blong 
projek ia.

